
						維基文庫，自由的圖書館

					

					


					
					
					此页尚未校对




〈姻所歎。某年從父兄縱盛選卿才。故王君納采焉。王君以才器政事。連辟公府。歷御史司直。爲河南紀綱掾。改陽翟今。入爲尚書屯田郎。出刺洋州。〉

〈柔嘉左右叶晏休德。初洋州同氣八人。名位焯於當時。家婦介婦。必華宗淑喆。夫人贊宗事。供先祀。鼓瑟誦詩。姿操𡢃雅。奉上以誠。羣居用和。外言〉

〈内言。不越於閫。朝服祭服。必成於手。洋州捐館二十年。而夫人殁於櫟陽之别墅。時貞元十九年秋七月某甲子。盖年五十一。初洋州娶滎陽鄭氏。〉

〈生子曰慥而夭。夫人以繼室生子三人。曰迺。曰逵。曰邁。母儀養皆爲良士。造仕至藍田尉。迺脩詞與計偕。逵邁咸以門資分左環列。哀號岡極。泣問〉

〈龜策。以二十年冬十月某甲子祔于洋州之舊封。先是洋州猶子興平尉源長受夫人之理命曰。吾與爾二門。積德奕代。銘表必咨時文。先舅之碑。〉

〈吏部郎趙郡李公實爲之。先君之誌。從翁太傅文貞公實爲之。且以德輿於夫人有通世之舊。猥求論撰。泣狀遺懿。實而不華。是用采獲以銘内則。〉

〈銘曰。安平臨沂。右族蕃滋。仁賢是儀。好合嘻嘻。乃封故地。象服斯貴。諒無攸遂。亦勸以義。婦順彰聞。母儀可尊。肅肅閨門。四男晨昏。于嗟鳳樹。奄閉〉

〈泉路。魯人之祔。皇辟之墓。鏤兹淑聲。永識冥冥。〉

薛巽妻崔氏〈唐柳宗元集朗州員外司户薛君妻崔氏墓誌唐永州刺史。博陵崔簡女諱媛。嫁爲朗州員〉

〈外司户河東薛巽妻。三歲知讓。五歲知戒。七歲能女事。善筆札。讀書通古今。其暇則鳴絃桐。諷詩騷以爲娱。始簡以文雅清秀。重於當時。其後病惑〉

〈得罪投驩州。諸女蓬垢涕號。柳氏出也。以叔舅命子厚自謂歸於薛。惟恭柔專勤。以爲婦妻。恩其故他姬子雜己子。造次莫能辨。無忮忌之行。忮之〉

〈豉切。害也。無犯迕之氣。迕音忤。逆也。一畆之宅。言笑不聞于鄰。元和十二年五月二十八日既乳。産也病肝氣逆肺。章拘左腋。巫醫不能已。期月之〉

〈日。潔服飭容而終。飭一本作飾年若干。某月日遷柩于洛。某月日祔于墓。在北邙山南洛水東。巽始作河北軍食。有勞未及録。會其長以罪聞。因從〉

〈貶。更大赦方北遷。而其室已禍。巽之父曰大理司直仲𡖖。祖曰太子右賛善大夫環。曾祖曰平舒令煜高祖曰工部尚書眞蔵。簡之父曰大理司直〉

〈曄。祖曰某官鯢。唐興中書令。仁師議刑不孥。其二世大父也。巽之他姬子丈夫子曰老。女子曰張婆。妻之子女。子曰陀羅尼。丈夫子曰某。實後子。銘〉


〈曰。翼翼仁師。崔仁師惟仁之碩。一言刑輕。綿載二百。其慶中缺。曾玄不績。簡之温文。辛昏以易。七男三女。八我之出。仍禍六稔。數存如没。冝福而災。〉

